
GOUVÈNÈ CUOMO ANONSE TECH VALLEY HIGH SCHOOL® AK SUNY NANOCOLLEGE FÒME YON 

PATENARYA EDIKASYONÈL, TANKOU POU YO FONKSYONE ANSANM NAN CNSE, POU PREPARE ELÈV 

YO POU FITI TEKNIK AVANSE 

Pozisyon TVHS nan Konplèks NanoTech Albany CNSE pral pèmèt pwogram edikasyon, fòmasyon ak 

asistans fèt nan kolaborasyon pou sipòte endistri nano-teknoloji k ap devlope nan New York. 

 

Jodi a, Gouvènè Andrew M. Cuomo te anonse yon nouvo patenarya inovasyon ant Tech Valley High 

School® (TVHS) ak SUNY College of Nanoscale Science and Engineering (CNSE) pou pi byen prepare elèv 

yo pou endistri nano-teknoloji New York la k ap devlope epi pou devlope yon mendèv nano-teknoloji 

klas mondyal pou sipòte endistri a k ap devlope nan New York. Dapre nouvo patenarya a, TVHS pral 

fonksyone nan Konplèks NanoTech Albany CNSE nan fen afèmaj ki la kounye a epi l ap kolabore avèk 

CNSE sou pwogram edikasyon kowòdone, fòmasyon ak asistans ki vize disiplin syans ak jeni nan echèl 

nanometrik 21yèm syèk la. 

 

Gouvènè Cuomo di konsa, “Pandan Eta a ap kontinye devlope endistri nano-teknoloji li, li enpòtan pou 

nou edike ak fòme fiti jenerasyon enjenyè ak moun ki gen vizyon pou kenbe New York devan nan domèn 

sa a. Se rezon sa a ki fè patenarya sa a ant Tech Valley High School ak SUNY College of Nanoscale Science 

and Engineering enpòtan anpil konsa. L ap bay elèv New York yo yon edikasyon konplè ak kalite siperyè 

avèk yon matyè prensipal ki konsantre sou syans, matematik, jeni ak teknoloji yon fason pou yo prepare 

pou kolèj ak mache travay la. Patenarya sa yo se kalite patenarya kreyatif k ap fè Eta New York vanse 

pou pi devan.” 

 

Gouvènè Adjwen Robert Duffy di konsa, “Mwen kontan pou patenarya sa a ki fèt ant SUNY College of 

Nanoscale Science ak Engineering and Tech Valley High School, k ap kontinye bay elèv New York yo yon 

edikasyon klas mondyal nan yon domèn k ap monte san pran souf epi ki dinamik. Mwen bat bravo pou 

Gouvènè Cuomo pou kalite dirijan li nan devlope Eta New York, epi sitou jèn nou yo, pou inovasyon ak 

kwasans ekonomik, k ap pozisyone Eta nou an nan mitan endistri nano-teknoloji mondyal la.” 

 

Dr. Alain E. Kaloyeros, Vis-Prezidan Direktè ak Direktè Jeneral CNSE, di konsa, “Pandan Gouvènè Andrew 

Cuomo t ap fè anpil efò pou fè New York monte kòm yon premye eta global nan edikasyon, nano-

teknoloji, inovasyon, ak kwasans ekonomik, patenarya sa a ant Tech Valley High School ak NanoCollege 

apwopriye  ak enpòtan pou ede prepare pwochen jenerasyon inovatè yo. Nou kontan anpil pou travay 

avèk direksyon orijinal Tech Valley High School pou devlope pwogram edikasyon ak fòmasyon tounèf 

pou elèv yo, epi nou kontan anpil avèk sinèji yo pral reyalize lè yo mete Tech Valley High School ki gen 

vizyon ansanm avèk CNSE nan yon sant inik pou aprantisaj ak dekouvèt nan echèl nanometrik.” 

 

Dr. James N. Baldwin, Sipè-Entandan Distri Questar III BOCES, di konsa, “Patenarya revolisyonè sa a avèk 

College of Nanoscale Science and Engineering se yon etap enteresan ak enpòtan pou yon nouvo vwayaj 

k ap idantifye Tech Valley High School pidevan kòm yon enstitisyon edikasyonèl pou 21yèm syèk la. 

Opòtinite sa a pou mete ansanm ak kolabore avèk CNSE, yo rekonèt sou plan global kòm premye 

mondyal nan edikasyon nano-teknoloji, rechèch ak kwasans ekonomik, pral louvri nouvo pòt pou elèv 

nou yo pandan l ap amelyore mwayen nou pou bay yon edikasyon inik nan lekòl segondè.”  

 

Dr. Charles S. Dedrick, Sipè-Entandan Distri Capital Region BOCES, di konsa, “Vrè benefisyè patenarya 

inovatè sa a avèk College of Nanoscale Science and Engineering se 120.000 elèv Tech Valley Rejyon an. 

Sa a se yon bon jan opòtinite pou prepare elèv nou yo sèlman pou edikasyon avanse ak karyè nan teknik 

siperyè, pandan y ap angaje nan dènye edikasyon ak rechèch ki nan echèl nanometrik, ansanm avèk 

premye kolèj nano-teknoloji mondyal epitou ansanm avèk jeyan sosyete endistri a. Nou kontan anpil 

avèk kolaborasyon sa a epi nou pa kapab tann pou kòmanse.”  

 

Yo prevwa TVHS pral gen nouvo adrès li nan Konplèks NanoTech Albany CNSE nan mwa septanm 2014, 

nan moman pou kòmansman ane akademik 2014-2015. TVHS ap anfème plis pase 22.000 pye kare espas 

dènye modèl – pi gran pase kote li ye a nan Rensselaer – kote l ap prepare salklas modèn ak laboratwa 

teknoloji avanse pou elèv ak pwofesè li yo itilize. Answit, TVHS ap gen aksè nan espas komen nan CNSE, 

tankou oditoryòm ki ekipe avèk teknoloji, pou bay opòtinite pou aprantisaj ak kolaborasyon entè-aktif 

sou distans long. 

 

Patenarya ant CNSE ak TVHS pral jwenn dirijan global CNSE nan edikasyon nano-teknoloji pou entegre 

prensip syans ak jeni echèl nanometrik debaz nan pwogram syans lekòl segondè yo rekonèt sou plan 

nasyonal epi ki baze sou pwojè. Entegrasyon sa a pral sèvi tou kòm yon platfòm devlopman inik pou 

devlope modil pwojè syans ak jeni nan echèl nanometrik nan pwogram nano-teknik entwodiksyon ki gen 

nivo inivèsite. Sa pral pèmèt yon tranzisyon san pwoblèm pou elèv TVHS yo nan etid inivèsitè nan 

domèn syans, teknoloji, jeni, ak matematik (STEM), tankou nouvo pwogram bakaloreya nan nano-syans 

ak nano-jeni tounèf nan CNSE. 

 

Answit, paske edikasyon klas matènèl-12yèm ane ak asistans pou kominote lokal yo se yon patikilarite 

santral toulède enstitisyon yo, patenarya ki baze nan mete enstitisyon yo ansanm ant CNSE ak TVHS pral 

kreye yon nouvo mwayen puisan pou bay matyè syans ak teknoloji ki gen gwo enpak pou yon pi gwo 

odyans edikatè rejyonal, eta ak nasyonal. Sa ap gen ladan modil pwojè tounèf ki baze nan nano-teknoloji 

pou lekòl pre-segondè ak lekòl segondè toupatou nan New York; inovasyon pwogram fòmasyon ak 

devlopman pou pwofesè klas matènèl-12yèm ane; ak nouvo opòtinite enteresan pou angajman STEM 

pou gwoup ki pa reprezante ase anjeneral nan syans ak jeni. 

 

Yo te kreye Tech Valley High School nan ane 2007 nan yon kolaborasyon inik ant de (2) BOCES rejyonal, 

Capital Region ak Questar III, epitou resous y ap pote nan alyans lan pral ofri lòt opòtinite pou afekte 

edikasyon an nan Eta New York. Pandan sis (6) ane egzistans lan, Tech Valley High School te bay 

fòmasyon devlopman pwofesyonèl nan STEM, aprantisaj ki baze sou pwojè, ak lòt pratik edikasyon 

inovatè pou apeprè 3.000 pwofesè, pwofesyonèl edikasyon, ak dirijan biznis. TVHS deziyen pou bay elèv 

jodi a ladrès ki nesesè pou yo gen siksè nan kolèj ak sou mache travay demen an. Tèm lekòl la se yon 

gwo enpak sou matematik, syans ak teknoloji. Men, elèv yo ap resevwa yon edikasyon konplè k ap 

prepare yo pou fè konpetisyon nan teknoloji k ap devlope ak ekonomi global k ap parèt nan Tech Valley 

Capital Region.  

 

Pandan ane akademik sa a, gen apeprè 125 elèv ki nan TVHS. Pandan l ap grandi, yo prevwa apeprè 40 

elèv pral antre nan lekòl la chak ane. Sa ap pèmèt elèv yo resevwa atansyon endividyèl, y ap travay nan 

tèt ansanm avèk kamarad yo. 

 

CNSE se premye kolèj nan lemonn ki devwe pou edikasyon, rechèch, devlopman ak deplwaman nan 

nouvo disiplin nano-syans, nano-jeni, nano-byosyans ak nano-ekonomi. Avèk plis pase $14 milya dola 

nan envestisman teknoloji avanse, CNSE reprezante antrepriz rechèch avanse ki baze nan inivèsite, pou 

ofri etidyan yo yon sèl kalite eksperyans akademik, epitou pou bay plis pase 300 patnè asosye aksè nan 

yon ekosistèm ki pa gen rival pou R&D avanse ak lavant inovasyon nano-teknoloji sou mache a. Pwojè 

CNSE deplwaye nan pati nò New York, tankou Albany NanoTech Complex li a, yon megaplèks ki mezire 

800.0000 pye kare avèk sèl pwototipaj pis òdinatè ki entegre nèt, epi ki gen tranch 300mm ak liy 

demonstrasyon nan 85.000 pye kare sal pwòp ki kapab nan Klas 1. Plis pase 3.100 syantifik, chèchè, 

enjenyè, etidyan ak gwoup pwofesè ap travay isit la, nan konpayi tankou IBM, Intel, GlobalFoundries, 

SEMATECH, Samsung, TSMC, Applied Materials, Tokyo Electron, ASML ak Lam Research. Yon 

agrandisman, yon pati ladan ap bay lokal pou premye Global 450mm Consortium, k ap ajoute prèske 

500.000 pye kare enfrastrikti pwochen jenerasyon,  50.000 pye kare sal pwòp, ak plis pase 1.000 

syantifik, chèchè ak enjenyè nan CNSE ak sosyete mondyal yo. Sant Devlopman Enèji Solè CNSE nan 

Halfmoon bay pwototipaj ak liy demonstrasyon pou pil solè CIGS, pou sipòte direksyon li nan U.S. 

Photovoltaic Manufacturing Consortium (PVMC). Smart System Technology and Commercialization 

Center of Excellence (STC) CNSE ki nan Rochester ofri dènye modèl kapasite pou fabrikasyon ak anbalaj 

MEMS. CNSE te ko-fonde ak jere operasyon yo nan Computer Chip Commercialization Center nan 

SUNYIT ki na Utica, epi li se yon ko-fondatè Nanotechnology Innovation and Commercialization 

Excelerator nan Syracuse. Pou jwenn enfòmasyon, konekte sou Entènèt nan sitwèb 

www.cnse.albany.edu. 

 

Tech Valley High School ofri yon opòtinite inik ak inovatè pou edikasyon ki baze sou elèv yo, li angaje 

elèv yo nan dènye teknoloji k ap monte, epi li sipòte devlopman ak ekonomi rejyon an. Pou jwenn 

enfòmasyon, konekte sou entènèt nan sitwèb www.techvalleyhigh.org.  

### 

 

W ap jwenn lòt nouvèl nan sit wèb  www.governor.ny.gov 

Eta New York | Executive Chamber | press.office@exec.ny.gov | 518.474.8418 

 


